
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk162618399]ՀՀ ԳԱԱ նախագահը գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ 29․06․2012 թվականին Հայաստանի Հանրապետության գիտությունների ազգային ակադեմիայի հիմնարար գիտական գրադարան պետական ոչ առևտրային կազմակերպության հետ կնքված թիվ 72/0012 անհատույց օգտագործման պայմանագրով քաղաք Երևան, Մարշալ Բաղրամյան պողոտա 24/6 հասցեում գտնվող շենքի 7-րդ հարկից 131,8 քառ․ մետր մակերեսով ոչ բնակելի տարածքը անհատույց օգտագործման իրավունքով ԳԵՂԱՐԴ գիտավերլուծական հիմնադրամին տրամադրելու խնդրանքով։ 
Միաժամանակ ԳԵՂԱՐԴ գիտավերլուծական հիմնադրամը ներկայացրել է ՀՀ կառավարության 21.04.2023թ. N 595-Ն որոշմամբ հաստատված կարգի N 3 հավելվածի պահանջներին համապատասխան ծրագիր, ինչպես նաև ծրագրի վերաբերյալ ՀՀ կրթության, գիտության, մշակույթի և սպորտի նախարարության կողմից տրամադրված դրական դիրքորոշումը։
Ըստ ներկայացրած ծրագրի ԳԵՂԱՐԴ գիտավերլուծական հիմնադրամը իրականացնում է գիտական, հետազոտական և վերլուծական գործունեություն, հումանիտար հասարակական, բնական և տեխնիկական բնագավառներում՝ իրականացնելով միջգիտակարգային ուսումնասիրություններ։
[bookmark: _Hlk195011648][bookmark: _Hlk177470250]Հիմք ընդունելով վերոգրյալը՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Տարածք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը, որով առաջարկվում է ԳԵՂԱՐԴ գիտավերլուծական հիմնադրամին 3 երեք տարի ժամկետով անհատույց օգտագործման տրամադրել քաղաք Երևան, Մարշալ Բաղրամյան պողոտա 24/6 հասցեում գտնվող շենքի 7-րդ հարկից 131,8 քառ․ մետր մակերեսով ոչ բնակելի տարածքը:
«Տարածք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4․4 կետով սահմանված գիտությանն ուղղված դրույթներից, մասնավորապես՝ Կառավարության ծրագրային նպատակներից է հետազոտությունների համար ավելի նպաստավոր միջավայրի ստեղծման, ինչպես նաև մարդկային և ֆիզիկական ռեսուրսի արդյունավետ օգտագործման նպատակով հարակից բնագավառներում հետազոտություն իրականացնող փոքր գիտական կազմակերպությունների միավորումը խոշոր գիտական կենտրոններում, ինչպես նաև 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

